ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսների նախարարություն
	22.09.2025թ.

	Ձեր 11.09.2025թ. N ԱԹ//25346-2025 գրությամբ ներկայացված՝ «««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է ներքին վերաբաշխման միջոցով «1068. Ժողովրդագրական վիճակի բարելավում» ծրագրի «12004. Դրամական աջակցություն ընտանիքում 3 և ավելի երեխա ունեցող ընտանիքներին միջոցառման ազատ միջոցներից 121.4 մլն դրամ հատկացնել «1098. Բնակարանային ապահովում» ծրագրի նոր բացված «12010. Ղարաբաղից բռնի տեղահանված առանձին ընտանիքների բնակարանային ապահովման պետական աջակցություն» միջոցառմանը:
ՀՀ կառավարության 28.08.2025թ.-ի N1222-Ա որոշմամբ (այսուհետ՝ Որոշում) հաստատվել է Ղարաբաղից բռնի տեղահանված առանձին ընտանիքների բնակարանային ապահովման պետական աջակցության ծրագրի (այսուհետ՝ Ծրագիր) շահառուների ցանկը և աջակցության տրամադրման ընթացակարգը, որի նպատակը բնակարանային ապահովման պետական աջակցության տրամադրումն է 2020թ.-ի պատերազմի հետևանքով տեղահանված մի խումբ անձանց, մասնավորապես՝ պատերազմական գործողությունների հետևանքով զոհված (մահացած) կամ անհայտ բացակայող ճանաչված անձանց տեղահանված ընտանիքներին։ 
Ըստ Որոշման, Ծրագրով նախատեսվում է «ԱՄԻՕ ԲԱՆԿ» ՓԲԸ-ի միջոցով Ծրագրի՝ ՀՀ քաղաքացիություն ձեռք բերած շահառուներին տրամադրված հիփոթեքային վարկերի ամսական մարումները (ընդհանուր առմամբ 2.7 մլրդ դրամ՝ ներառյալ 10 տարիների ընթացքում վճարվող տոկոսագումարները)  իրականացնել ՀՀ պետական բյուջեի միջոցներով՝ վճարման ժամանակացույցերին համապատասխան։
2025 թվականին մարումներ իրականացնելու նպատակով կպահանջվի շուրջ 121.4 մլն դրամ՝ սկսած 20.09.2025թ.-ից, որը Նախագծով առաջարկվում է ապահովել ՀՀ աշխատանքի և սոցիալական հարցերի նախարարությանը 2025 թվականի պետական բյուջեից հատկացված միջոցների հաշվին՝ ներքին վերաբաշխման միջոցով։
Հաշվի առնելով Որոշմամբ սահմանված պահանջների կատարման նպատակով Նախագծով նախատեսված վերաբաշխումների իրականացման անհրաժեշտությունը և այն, որ նշված նպատակով 2026-2028թթ. ՄԺԾԾ-ում և ներկայումս քննարկվող 2026թ. պետական բյուջեի նախագծում համապատասխան միջոցներ նախատեսված չեն, առաջարկում ենք հնարավոր սեղմ ժամկետում և սահմանված կարգով, ելնելով ոլորտային առաջնահերթություններից, ներկայացնել ըստ տարիների վճարումների վերաբերյալ տեղեկատվությունն ու բյուջետային հայտը՝ գնահատված ֆիսկալ տարածքի սահմաններում 2026թ. բյուջետային գործընթացի պատշաճ իրականացման նպատակով: 
Նախագծի վերաբերյալ տեխնիկական առումով առաջարկում ենք ճշգրտել «1098. Բնակարանային ապահովում» ծրագրի «12010. Ղարաբաղից բռնի տեղահանված առանձին ընտանիքների բնակարանային ապահովման պետական աջակցություն» միջոցառման նոր դասիչը:

	





   































 Ընդունվել է, առաջարկը ներառվել է 2026 թ.-ի պետական բյուջեի նախագծով:

 Ընդունվել  է, խմբագրվել է:




